
Frá framkvæmdastjóra 
Mikilvægi sí- og endurmenntunar verður seint metið að 

verðleikum enda sterk tengsl menntunar við velferð, hagsæld 

og jöfnuð. Nám, hvort heldur um er að ræða styttri námskeið 

eða lengra nám, getur oft verði kostnaðarsamt og ekki allra að fjármagna. Þar af leiðir er mikilvægt fyrir 

alla að geta nýtt áunninn rétt til styrks í starfsmenntasjóð, hvort heldur er um að ræða einstakling eða 

fyrirtæki.  

Þau stéttafélög sem standa að Starfsafli eru stéttafélög einstaklinga sem starfa í fiskvinnslu, afgreiðslu á 

veitingastöðum, þjónustu ýmiskonar og þrifum,  þernur, öryggisverðir og bílstjórar. Námskeiðin bera 

því keim af þeim störfum og þeirri samsetningu. Hátt í helmingur félagsmanna er með annað tungumál 

en íslensku sem sitt móðurmál og því eru íslenskunámskeið mjög vinsæl og mörg fyrirtæki fjárfesta í 

sínu starfsfólki með því að bjóða upp á íslenskunám á vinnustað og eða greiða fyrir það starfsfólk sem 

kýs að fara á íslenskunámskeið utan vinnutíma. Það er mikilvægt og hluti af því að aðlagast samfélaginu. 

Það ber töluvert á því að sú fræðsla sem er keypt inn í fyrirtækin er annað hvort lögbundin, snertir þættir 

sem snúa að heilsu og öryggi og annað það sem getur verið nauðsynlegt fyrir rekstrarhæfi fyrirtækisins 

eða snýr að almennri nýliðafræðslu.  Það má ekki draga úr vægi þessa en það má sannarlega hafa af því 

áhyggjur hvort verið sé að mæta hæfniþörf starfsfólks og búa það undir mögulegar breytingar á störfum 

þess, svo sem ef við lítum til þeirra breytinga sem eru samfara fjórðu iðnbyltingunni. Hvað þarf til að 

fyrirtæki staðni ekki og standist samkeppni ?  Það er sannarlega hætta á því að atvinnurekendur sem 

þurfa að fjárfesta í lögbundinni fræðslu láti þar við sitja, enda það eitt og sér oft  flókið og kostnaðarsamt 

og fjárfesti ekki frekar í sínu starfsfólki, en sem betur fer eru fyrirtæki að vakna til vitundar um mikilvægi 

þessa.  

Þá má ekki gleyma tímabundið ráðnu starfsfólki, starfsfólki sem kemur ínn í sumarafleysingar eða 

hlutastörf til lengri tíma eða skemmri tíma. Í  mörgum tilvikum er um að ræða ungt fólk sem er að stíga 

sín fyrstu skref á vinnumarkaði. Oft vantar upp á reynslu og hæfni og þá er ánægjulegt að fjöldi 

fyrirtækja sér hag í þvi að greiða fyrir það ýmisskonar nám sem veitir réttindi, svo sem á vinnuvélar, 

sem þeir einstaklingar taka með sér áfram og geta nýtt í framtíðarstörfum.  

Það þarf að hafa í huga að starfsmenntun og starfsþróun starfsmanna er ekki einhliða ákvörðun 

stjórnenda heldur samtal á milli beggja aðila en þarf sannarlega að taka mið af því umhverfi sem starfað 

er í. Því er það svo mikilvægt að hafa  fræðslustefnu sem styður við starfmenntun svo frumkvæði að 

fræðslu geti komið bæði frá starfsfólki og stjórnendum.    

Að síðustu má benda á að þörfin fyrir fræðslu og markvissa starfsþróun er sérlega mikilvæg fyrir 

einstaklinga með litla formlega starfsreynslu og litla grunnfærni enda sá hópur sem er viðkvæmari fyrir 

breytingum á vinnumarkaði eins og þær sem eiga sér stað núna.  Mikilvægt er að þeir hópar sitji ekki 

eftir þegar kemur að þjálfun starfsfólks og því hvetjum við fyrirtæki til horfa til þessa hóps og sjá hvar 

má gera betur.  

Lísbet Einarsdóttir 

Framkvæmdastjóri Starfsafls. 

Ársskýrsla 2022 

Um Starfsafl 
Starfsafl – starfsmennt Samtaka Atvinnulífsins og Eflingar stéttarfélags, Verkalýðsfélagsins Hlífar og 

Verkalýðs- og sjómannafélags Keflavíkur og nágrennis varð til í tengslum við kjarasamninga vorið 

2000.  Þá  var samið um stofnun sérstaks sjóðs sem ætlað er að byggja upp menntun almennra 

starfsmanna fyrirtækja.   

Stjórn og starfsfólk 
Stjórn sjóðsins er skipuð 6 einstaklingum, þremur frá Samtökum atvinnulífsins og þremur frá þeim 

stéttafélögum sem standa að sjóðnum.   

Á árinu var töluvert um breytingar á stjórn og sjá má hér fyrir neðan, annarsvegar stjórn fram að vorfundi 

og hinsvegar stjórn eftir vorfund og til ársloka.Því stjórnarfólki sem lét af störfum í stjórn Starfsafls  er 

þakkað fyrir þeirra framlag.  

 

Stjórn fram að vorfundi 2022: 

Fulltrúar stéttafélaga  
Jóhann R. Kristjánsson 

Kolbeinn Gunnarsson  

Fríða Rós Valdimarsdóttir  

Fulltrúar Samtaka atvinnulífsins  
Hlíf Böðvarsdóttir, formaður stjórnar  

Snorri Jónsson 

Hugrún Elvarsdóttir. 

Stjórn eftir vorfund til ársloka 2022: 

Fulltrúar stéttafélaga  
Jóhann R. Kristjánsson, formaður stjórnar 

Gundega Jaunlinina   

Sólveig Anna Jónsdóttir 

Fulltrúar Samtaka atvinnulífsins  
Snorri Jónsson 

Jóhanna Laufdal 

Hugrún Elvarsdóttir. 

 

Framkvæmdastjóri Starfsafls 
Lísbet Einarsdóttir 

Hlutverk og markmið 
Hlutverk Starfsafls er margþætt og felur meðal annars í sér áherslu á kynningar-og hvatningarstarf er 

tengist starfsmenntun, að hafa frumkvæði að þróunarverkefnum í starfsmenntun og kanna þarfir 

atvinnulífsins fyrir starfsmenntun almennra starfsmanna. 

Dagleg störf speglast einna helst í umsýslu og afgreiðslu styrkja til fyrirtækja og einstaklinga vegna 

starfsmenntunar samkvæmt nánari reglum stjórnar, styðja við skipulag og stefnumótun fræðslu í 

fyrirtækjum, aðkomu að námsefnisgerð og öðrum þeim verkefnum sem aðilar semja sérstaklega um í 

kjarasamningi. 

 

Skipulag og starfshættir 
Verklag sjóðsins er á þann veg að félögin sem að honum standa; Efling, VSFK og Hlíf, sjá um alla 

umsýslu og afgreiðslu styrkja til sinna félagsmanna en styrkir til fyrirtækja eru afgreiddir af skrifstofu 

Starfsafls.   

 

 

 

 

 

 

 

 

 

 

 

 

Starfsafl

Verkalýðs-og 
sjómannafélag Keflavíkur  

Verkalýðsfélagið Hlíf Efling stéttafélag

Styrkir til fyrirtækja

Félögin þjónusta og afgreiða 

styrki í  umboði Starfsafls til 

félagsmanna 

Umsóknir um einstaklingsstyrki sem eru ekki skýrar eru bornar undir framkvæmdastjóra Starfsafls og 

skotið til stjórnar, ef svo ber undir.  

Stjórn Starfsafls starfar eftir settum starfsreglum og nýtast þær sem verkfæri stjórnar Starfsafls og 

framkvæmdastjóra til að mæta þeirri ábyrgð sem á þeim hvílir. Í starfsreglunum er m.a. tekið á skipun 

stjórnar og skiptingu starfa, markmið sjóðsins, helstu hlutverk og skyldur stjórnar, ábyrgð 

stjórnarformanns og form stjórnarfunda, ákvörðunarvald, atkvæðagreiðslur og hæfi stjórnarmanna. 

Rík áhersla hefur verið lögð á stefnumótandi hlutverk stjórnar og  svigrúm aukið til að beita sér á öðrum 

þeim sviðum er falla undir hlutverk sjóðsins. Í því felst að vera framsýn, mótandi og leiðandi ef svo ber 

undir, þegar kemur að fræðslu- og starfsmenntamálum. 

Fundir stjórnar eru haldnir reglulega og á starfsárinu voru þeir 4 talsins sem er töluvert færri fundir en 

venjulega og endurspeglast atvinnulífið og takmarkanir vegna heimsfaraldurs í störfum sjóðsins.   

Enginn ársfundur var haldinn af sömu ástæðu og undirritun ársreiknings fór fram á vorfundi stjórnar. 

Reglur sjóðsins 
Starfsemi sjóðsins hvílir á reglugerð en stjórn sjóðsins setur 

úthlutunarreglur sjóðsins. Þær eru í sífelldri endurskoðun enda 

mikilvægt í síkviku atvinnulífi að starfsmenntasjóður á borð við 

Starfsafl sé sveigjanlegur og mæti þörfum hverju sinni en festist ekki í 

þunglamalegu regluverki.   Það er því stjórn og starfsfólki mikilvægt að 

heyra hvernig landið liggur í þessum efnum innan fyrirtækja og meðal 

einstaklinga og  heyra hvar þörf er á aðkomu sjóðsins í fræðslu- og 

starfsþróunarmálum. 

Á starfsárinu var ekki mikið um um breytingar á reglum en þær 

breytingar og viðbætur sem voru gerðar voru þeim mun áhrifameiri. Til að mynda var 90% styrkhlufall 

fest í sessi og tekin upp sú regla að félagsmaður og fyrirtæki gætu sótt um styrk í sameiningu og þannig 

nýtt rétt beggja. Hér fyrir neðan má sjá upptalningu á þeim breytingum sem voru gerðar en þar á meðal 

má finna tvær reglur sem voru samþykktar á árinu en tóku ekki gildi fyrr en á nýju ári.  

a) Starfsþróunarviðtöl greidd af fyrirtækjum  

Samþykkt að styrkja starfsþróunarviðtöl (náms - og starfsráðgjöf) sem greidd er af fyrirtækjum 

fyrir starfsfólk utan framhaldsfræðslunnar og framkvæmd af símenntunarmiðstöðvum.   

 

b) Sameiginlegur styrkur fyrirtækis og einstaklings 

Samþykkt að bæði félagsmaður og fyrirtæki geta sótt sameiginlega um styrk samkvæmt 

frekari útfærslu vegna náms félagsmanns sem kostar að lágmarki 200.000,-  Gildistími frá 

1.janúar 2023 og telst vera tilraunaverkefni til eins árs. 

 

c) Íslenska (undanþága frá almennum reglum) 

Reglan þótti óskýr og var ákveðið að skerpa á textanum til að auka skýrleika auk þess sem 

ákveðið var að allt íslenskunám félli undir regluna en ekki aðeins íslenska fyrir byrjendur 

(Íslenska I).  Nýr texti hljóðaði þá svo; Félagsmenn með annað móðurmál en íslensku, eiga 

fullan rétt vegna íslenskunáms eftir mánaðar félagsaðild, séu þeir í 50% starfshlutfalli eða 

meira 

d) Styrkhlutfall 

Ákveðið undir lok starfsársins að festa í sessi 90% styrkhlutfall enda sjóðurinn vel stöndugur. 

 

e) Uppsafnaður réttur og skerðing 

Samþykkt og fært í reglu að uppsafnaður réttur skerðist ekki  (3ja ára réttur / 390.000 ) hafi 

félagsmaður fengið styrk undir kr. 30.000 á tíma uppsöfnunar. Sá styrkur kæmi þó til 

frádráttar.  Tillaga samþykkt og tekur gildi 1. janúar 2023  

Iðgjöld og styrkir 
Tekjur Starfsafls eru starfsmenntaiðgjald sem er samningsbundið gjald atvinnurekenda til sjóðsins, eins 

og um er samið á hverjum tíma. Þau fyrirtæki sem greiða hæstu fjárhæðirnar eru að greiða undir fimm 

milljónum króna á ári sem renna þá bæði til einstaklings- og fyrirtækjastyrkja.  Þessi fyrirtæki má telja 

á fingrum annarar handar þar sem flest fyrirtæki greiða mun lægri fjárhæðir enda fer greidd fjárhæð eftir 

fjölda starfsfólks og fyrirtæki hér á landi eru flest lítil eða meðalstór.  Í þessu felst hinsvegar að fyrirtæki 

sem fullnýtir rétt sinn og hvetur starfsfólk til að gera slíkt hið sama getur náð góðri ávöxtun, bæði 

fjárhagslegri og hvað mannauð varðar. Það er því margþættur ávinningur fólginn í því að skapa 

menningu innan fyrirtækis sem byggir á fræðslu- og þekkingaröflun og hvetur til hvorutveggja. 

Greidd ðgjöld til sjóðsins árið 2022 voru kr. 337.067.123,- og er það 30% hærri fjárhæð en frá árinu 

2021.  Heildarfjárhæð greiddra styrkja  til fyrirtækja og einstaklinga auk sértækra styrkja var kr. 

353.828.322,-   

 

Á mynd 1 má sjá hvert hlutfall styrkja var af iðgjöldum sé litið allt aftur til ársins 2005. 

 

 

Til viðbótar við einstaklings- og fyrirtækjastyrki veitir Starfsafl styrki til sértækra verkefna, félagslegrar 

fræðslu og Fræðslustjóra að láni.   

Á mynd 2 má sjá frekara niðurbrot á iðgjöldum og styrkjum árið 2022 

Styrkir til einstaklinga 
Styrkir til einstaklinga eru veigamikill þáttur í starfsemi Starfsafls en afgreiðsla umsókna fer fram hjá 

hlutaðeigandi stéttafélögum en reglur eru settar af stjórn Starfsafls og úrskurður álitamála fer fram á 

skrifstofu Starfsafls og ef þurfa þykir, er skotið til stjórnar Starfsafls 

Tæplega 35.000 félagsmenn eiga rétt hjá sjóðnum og  þar af eru flestir í Eflingu.  Hópur félagsmanna er  

bæði fjölmennur og fjölbreyttur og speglar svo sannarlega litróf samfélagsins en félagsmenn koma frá  

rúmlega 95 þjóðlöndum.                         

Fjöldi styrkja og fjárhæðir 
3698 styrkir voru afgreiddir til einstaklinga árið 2022 og heildarfjárhæð greiddra styrkja var 

kr.299,288,050.- Hækkunin er 17.5% á milli ára sem má teljast töluverð hækkun.  

 

Á mynd 3 má sjá nánari skiptingu á fjárhæð og fjölda á milli stéttafélaga. 

 

 

Á mynd 4  má sjá aldursbil umsækjenda en flestir þeir sem nýta sjóðinn eru á aldrinum 20-29 ára og svo 

30-39 en 76% umsækjenda eru á aldrinum 20-39 ára.   

 

 

 

Íslenskunám var það nám sem mest var sótt á árinu og það skýrist af þeim fjölda félagsmanna sem eru 

af erlendu þjóðerni. Því næst kemur háskólanám og að síðustu almennt nám í framhaldsskóla en mikið 

af ungu fólki safnar rétt í sjóðnum með sumarvinnunni eingöngu og nýtir  þann rétt til greiðslu náms-og 

skólagjalda.   

Á mynd 5 má sjá hlutfallslega skiptingu eftir tegund náms en þessi röðun helst nokkuð óbreytt á milli 

ára þó einhverju geti munað hlutfallslega.  

 

 

 

Sjóðurinn fær ekki greidd iðgjöld vegna þeirra félagsmanna sem eru án atvinnu en kjósa að vera 

félagsmenn og nýta þann rétt sem felst í félagsaðild og þá rétt til starfsmenntastyrkja.  Greiddir styrkir 

til félagsmanna án atvinnu voru um 10% af heildarfjárhæð eins og sjá má á mynd 6 og er það talsvert 

minna en verið hefur undanfarin ár, en þá speglaðist það ástand sem ríkti vegna heimsfaraldurs mjög í 

útgreiðslum styrkja til einstaklinga án atvinnu. Þá kom sér vel að sjóðurinn er stöndugur og gat vel staðið 

undir því ástandi og stutt þá einstaklinga sem voru án atvinnu til frekara náms.  

Styrkir til fyrirtækja 
Fyrirtæki með starfsfólk sem telst til félagsfólks þeirra stéttafélaga sem standa að Starfsafli eru af ýmsum 

toga.  Stór og lítil, í iðnaði, verktöku og þjónustu svo dæmi séu tekin. Fjöldi þeirra fyrirtækja nýtir rétt 

sinn hjá sjóðnum á hverju ári, en þó aðeins brot af heildarfjölda. Ef tekið er mið af þeim fjölda fyrirtækja 

sem er með aðild að SA þá eru það aðeins lítill hluti fyrirtækja sem nýtir rétt sinn hjá sjóðnum og fjöldi 

fyrirtækja lætur fram hjá sér fara það fjármagni sem þau eiga rétt á. 

Hér á landi eru um 80% fyrirtækja með undir 50 starfsmenn og það í sjálfu sér getur verið hamlandi 

þáttur, þar sem stjórnun mannauðs, þar með talin fræðslustjórnun, fær ekki það vægi sem þarf til og eða 

þekkingu vantar á því sviði.  Vegna þessa geta fyrirtækin sótt ráðgjöf og aðstoð til Starfsafls tengt þeim 

málaflokk sbr. eftirfarandi; 

• skoða mögulegar leiðir í fræðslu starfsfólks 

• fá kynningu á möguleikum eigin fræðslu,stafrænni fræðslu og staðbundinni fræðslu 

• fá upplýsingar um námskeið og fræðsluaðila 

• skipuleggja eitt námskeið eða jafnvel setja upp einfalda fræðsluáætlun 

• fá upplýsingar um styrki (hvað er styrkhæft og möguleg endurgreiðsla) 

• fá fræðslu, ráðgjöf og stuðning 

 

Ofantalið er fyrirtækjum að kostnaðarlausu og til þess ætlað að ýta undir aukinn þroska í stjórnun 

fræðslu- og mannauðsmála innan fyrirtækja.  

 

Áttin, vefgátt sjóða 
Átta sjóðir standa að baki Áttinni, vefgátt sjóða og fara allar umsóknir fyrirtækja 

þar í gegn með þeirri hagræðingu sem því fylgir, að geta sótt um styrk til margra 

sjóða með einni einfaldri aðgerð.  

Að Áttinni standa eftirfarandi: 

• Starfsmenntasjóður verslunarinnar (SV) 

• Starfsmenntasjóður verslunar- og skrifstofufólks (SVS)  

• Starfsafl 

• Landsmennt 

• IÐAN fræðslusetur 

• Menntunarsjóður STF 

• Rafmennt 

• Sjómennt 

 

Styrkir til fyrirtækja 
Árið 2022 var heildarfjárhæð styrkja til fyrirtækja  rétt um 52  milljónir króna og á bak við þá fjárhæð 

voru  5110  félagsmenn.   

Það færist  í vöxt að fyrirtæki greiði fyrir sitt fólk nám til réttinda, svo sem meirapróf, endurmenntun 

atvinnubílstjóra og réttindi á minni vinnuvélar.  Þörfin fyrir fræðslu og markvissa starfsþróun er sérlega 

mikilvæg fyrir einstaklinga með litla formlega starfsreynslu og litla grunnfærni enda sá hópur sem er 

viðkvæmari fyrir breytingum á vinnumarkaði og mkilvægt að þeir hópar sitji ekki eftir þegar kemur að 

þjálfun starfsfólks.   

Þá er það sífellt algengara að fjárfest er í fræðslu sem snýr að almennri líðan á vinnustað og samskiptum 

svo fátt eitt sé talið enda vinnustaðir fjölbreyttir og mikilvægt að líðan allra sem með besta móti. 

Fjöldi styrkumsókna 
Á árinu barst Starfsafli 378 umsóknir. Þar af voru samþykktir og afgreiddir styrkir 306 talsins frá 83 

fyrirtækjum eins og sjá má á mynd 7.  Á bak við hverja umsókn getur verið fjöldi námskeiða með 

tilheyrandi fjölda gagna.  Fjöldi umsókna segir því lítið um umfang en gefur einhverja innsýn. 

 

 

Höfnun umsókna. 
58 umsóknir hlutu ekki afgreiðslu og var hafnað af fræðslusjóðnum. Ástæður að baki höfnun geta verið 

af ýmsum toga, þ.m.t. að enginn félagsmanna er hjá sjóðnum, fyrirtækið er komið í leyfilegt hámark, 

röng kennitala félagsmanns, upplýsingar skortir og ekki er brugðist við beiðni um þær upplýsingar sem 

vantar, umsækjandi er atvinnurekandi og svo mál lengi telja.   Þá er eitthvað um það að opinberir aðilar 

sæki um styrk en aðeins fyrirtæki á almenna markaðnum geta sótt um styrk vegna fræðslu sem fram fer 

á vegum fyrirtækis.  Þeim umsóknum er því hafnað og vísað á hlutaðeigandi stéttafélag, þegar það á við.  

Afgreiddir styrkir og styrkfjárhæðir 
Hvert fyrirtæki um sig getur fengið að hámarki 3 milljónir króna á almannaksári.  Aðeins örfá fyrirtæki 

og þá aðeins þau stærstu, með 250 starfsmenn eða fleiri, ná að fullnýta þann rétt með einhverjum 

undantekningum þó.   

Á mynd 8 hér fyrir neðan má sjá skiptingu á fjölda fyrirtækja og styrkupphæðar en 79% fyrirtækja fengu 

undir einni milljón króna, 112 % fyrirtækja fengu 1 - 2  milljónir og 7% fyrirtækja fengu 2-3 milljónir í 

styrk á árinu.  

 

 

Fyrirtæki eru ekki einsleit og því mikilvægt að framsetning á fræðslu henti því fyrirtæki sem um ræðir 

og því starfsfólki sem þar starfar. Fræðsla innan fyrirtækja, sérstaklega stærri fyrirtækja, er því oft á 

tíðum fjölbreytt  Það færist til að mynda sífellt í aukanna að fyrirtæki sæki um styrki vegna stafrænnar 

fræðslu, vegna áskriftar að stafrænu námsumhverfi, námsefnisgerðar og tilbúinna stafrænna námskeiða.   

378

Mynd 7. Heildarfjöldi umsókna og styrkja 2022

Þá eru nokkur fyrirtæki öflug með eigin fræðslu sem telst sérhæfð og því ekki er hægt að kaupa frá 

sjálfstæðum fræðsluaðilum. Má þar nefna þjálfun samkvæmt skilgreindum þjálfunarferlum almennra 

starfsmanna til dæmis í þjónustu og framleiðslu sérhæfðra vara. Sótt er um styrki vegna eigin fræðslu á 

sama hátt og aðkeypta en heimild þarf frá sjóðnum áður en sótt er um í fyrsta sinn.   

25% þeirra fjárhæðar sem greidd var í styrki fór til fyrirtækja í iðnaði og verktöku. Fast á eftir var 

ferðaþjónustan sem og  ýmis þjónusta, en undir þeim lið má m.a. finna líftæknifyrirtæki, símafyrirtæki 

og heildsölur Á mynd 9 má sjá skiptingu eftir atvinnugreinum. 

 

Fjölbreytni í fræðslu 
Námskeið sem fyrirtæki sækja um styrki vegna bera oftar en ekki keim af þeirri starfsemi sem fyrirtækið 

er í enda mikilvægt að vandað sé til verka og fræðsla og starfsmenntun starfsfólks sé í takt við stefnu og 

markmið fyrirtækis. Þá styrkja mörg fyrirtæki sitt starfsfólk til aukinnar hæfni sem hefur með 

sjálfsstyrkingu, leiðtogahæfni, tímastjórnun og annað það sem eflir hæfni og getu.   

Einnig styrkir fjöldi fyrirtækja  sitt starfsfólk í nám til réttinda, svo sem meirarpróf, endurmenntun 

atvinnubílstjóra og er það vel. Það ætti ekki eingöngu að einskorðast við starfsfólk með lengri starfsaldur 

heldur hvetur Starfsafl fyrirtæki til þess að greiða fyrir sumarstarfsfólk nám til réttinda, sem nýtist því 

sannarlega í framtíðarstörfum.  Þá færist það sífellt í vöxt að fyrirtæki færi fræðslu yfir á starfrænt form 

bæði með aðkeyptu efni og sérsniðnu, en Starfsafl styrkir hvorutveggja. 

Á mynd 10  má sjá hvernig skiptingin var á árinu sé litið til námskeiðstegundar.  

Aðild að SA 
Fyrirtæki sem eru utan aðildar að SA fá lægri styrkfjárhæð en fyrirtæki sem eru í aðild og getur þar 

munað talsverðu.  Á myndinn hér fyrir neðan má sjá hlutfall fyrirtækja í aðild og án aðildar.  

 

Fyrirtæki sem fengu styrk til fræðslu frá Starfsafli árið 2022 
 

   
   

  1912 
  Hlaðbær Colas  
  Aalborg Porlands 
  Aflvélar 
  Airport Associates 
  Alex airport Hótel ehf 
  Arctic Trucks Ísland ehf 
  AÞ - þrif ehf 
  Bananar 
  Bílaumboðið Askja 
  Björgun 
  Bláa Lónið 
  Blue Car rental 
  BM Valá ehf 
  Borgarverk ehf 
  Brim 
  CCEP 
  Center hótels 
  Colas Ísland hf 
  Djús ehf 
  Efling 
  Fagkaup 
  Fagurverk ehf 
  Festi 
  Flugleiðahótel ehf 
  FlyoverIceland 
  Garðlist ehf 
  Gleðiheimar 
  GTS ehf 
  Háfell ehf 
  Hampiðjan Ísland ehf 
  Höldur ehf 
  Hópbílar ehf 
  Hótel 1919 ehf 
  Hótel Klettur 
  Hótel Óðinsvé. 
  Húsasmiðjan 

  Innes 
  Ísam ehf 
  Íslandshótel 
  Íslenski barinn 
  Ístex hf 
  Jarðboranir 
  Karína ehf 
  Katla matvælaiðja 
  KFC ehf 
  KGS ræstingar 
  Kjörís ehf 
  Landfast ehf 
  Lóðaþjónustan 
  Mata 
  Mjólkursamsalan 
  N1 ehf 
  Noddle Station 
  Nova 
  Ólafur G. og Co 
  Ölgerðin 
  Öryggismiðstöð Íslands 
  Pizza Pizza 
  Ræktunarsamband Flóa og Skeiða 
  Ræstitækni ehf 
  Ragnar og Ásgeir 
  Rammi hf 
  Regnbogalitir 
  Rio Tinto á Íslandi 
  Salathúsið ehf 
  Securitas hf 
  Síld og fiskur ehf 
  Sjóklæðagerðin 
  Skeljungur 
  Skinney-Þinganes 
  Skólamatur ehf 
  Sláturhús Skvh EHF 
  Smith og Norland 

64%

36%

Mynd 11. Hlutfall fyrirtæja með aðild að SA og utan aðildar 2022

Aðild að SA Án aðildar

  Snæland Grímsson ehf 
  Te og kaffi 
  Terra umhverfisþjónusta 
  Toyota á Íslandi 
  Trefjar ehf 

  Vélaborg ehf 
  Vesturbær kaffihús ehf 
  Vignir G. Jónsson 
  Visir hf

Fræðslustjóri að láni 
Fræðslustjóri að láni er verkfæri sem hefur sannarlega sannað gildi sitt enda fjöldi fyrirtækja nýtt sér 

verkfærið á þeim árum sem liðin eru frá fyrsta verkefninu.  Fjölbreytnin er mikil meðal þeirra fyrirtækja 

og þar á meðal má finna veitingastaði, hótel, fiskvinnslur, heildsölur, bílaleigur og verksmiðjur, svo 

dæmi séu tekin.  

Á vef Starfsafls má sjá lista yfir þau fyrirtæki sem hafa fengið Fræðslustjóra að láni.  Eitt eiga þessir 

vinnustaðir sameiginlegt og það er viljinn til að hlúa að mannauð fyrirtækisins og taka stefnumiðuð skref 

til framtíðar, þar sem markmið fyrirtækisins og velferð starfsfólks eru leiðarstefið.  

Árið 2022 bárust sjóðnum 3 umsóknir um Fræðslustjóra að láni og voru 2 umsóknir samþykktar. 

Fyrirtækin á bak við þær umsóknir voru Össur Iceland ehf og Colas á Íslandi. Ráðgjafi í báðum 

verkefnunum var RM ráðgjöf. 

Félagsleg fræðsla 
Þau stéttafélög sem standa að Starfsafli geta sótt um styrk til sjóðsins vegna félagslegrar fræðslu.  Þak 

er á þeirri fjárhæð sem félögin geta fengið á ári hverju og tekur sú fjárhæð mið af almennum reglum um 

styrki til fyrirtækja. Þá á sú fræðsla sem boðið er upp á að vera starfstengd og til þess fallin að styðja 

við og efla félagsmenn í sínum störfum og eða undirbúa undir starfslok.  Ekki var sótt um neinn styrk 

vegna félagslegrar fræðslu á árinu.  

Sértækir styrkir  
Árlega berast Starfsafli nokkrar umsóknir vegna sértækra styrkja, það er styrkja sem falla utan styrkja 

til einstaklinga og fyrirtækja en undir reglu sem tekur til sértækra styrkja sem eru vegna 

námsefnisgerðar, nýsköpunar- og þróunarverkefna.  Umsóknir vegna slíkra verkefna fara alltaf fyrir 

stjórn Starfsafls. 

Á árinu 2022  samþykkti stjórn Starfsafls að  styrkja fjögur  verkefni sem falla þar undir en styrkbeiðni 

vegna þess þriðja var síðar dregin til baka. 

Þau þrjú verkefni sem fengu styrk voru eftirfarandi: 

Fræðsluefni um áfangastaðinn Ísland. Um var að ræða upplýsinga- og fræðsluvefinn goodtoknow.is 

sem hefur það að markmiði að auðvelda framlínustarfsfólki að veita ferðamönnum góðar og gagnlegar 

upplýsingar. Vefurinn nýtist sérstaklega þeim, sem hafa ekki áður starfað í ferðaþjónustu.  Á vefnum 

má finna ýmsar upplýsingar um áfangastaðinn Ísland, m.a. um íslensku þjóðina, landfræði, fjölda 

ferðamanna, áfangastaði ferðamanna og öryggisatriði. 

Alþjóðleg ráðstefna um raunfærnimat. Samkvæmt umsókn var um að ræða einn stærsta viðburð á 

alþjóðavísu sem fjallar um þróun raunfærnimats  og gert var ráð fyrir allt að 300 þátttakendum. 
Ráðstefnan var fyrir stefnumótendur, rannsakendur, sérfræðinga og hagsmunaaðila sem koma að þróun 

og framkvæmd raunfærnimats. Það var Fræðslumiðstöð atvinnulífsins sem hélt utan um ráðstefnuna og 

var þetta fjórða ráðstefnan af þessu tagi sem haldin var í Evrópu. 

Að síðustu fengu samtök atvinnulífsins styrk vegna Menntadags atvinnulífsins Yfirskrift dagsins að 

þessu sinni var  stafræn hæfni í íslensku menntakerfi og atvinnulífi. Dagskráin var fjölbreytt og 

skemmtileg auk þess sem menntaverðlaun atvinnulífsins voru afhent. 

Sýnileiki og samtal  
Sýnileiki er sjóðnum mikilvægur enda má á  viðburðum oft ná til 

margra og þannig ná góðri kynningu á því baklandi sem sjóðurinn 

er fyrirtækjum og einstaklingum.   

Það er því mikilvægt fyrir sjóðinn að vera sýnilegur á viðburðum 

sem tengjast rekstrar,- mannauðs- og fræðslumálum, taka þátt í 

umræðunni og birta greinar þegar það á við, taka þátt í 

stefnumótandi fundum, viðtölum, rýni og öðru því sem telja má 

sjóðnum til hagsbóta, undir merkjum sjóðsins eða áttarinnar, 

vefgáttar sjóða.   

Hér til hliðar má sjá mynd af upptöku fyrir myndband áttarinar, 

vefgáttar sjóða og hér fyrir neðan er mynd frá upptöku á 

menntaspjalli ferðaþjónustunnar.   

 

 
 

Ársfundur Starfsafls 
Ársfundur Starfsafls var haldinn í fimmta sinn á árinu, nú undir heitinu 

vorfundur í stað ársfundar Fundurinn er opinn öllum áhugasömum en 

sérstaklega er boðið fulltrúum fyrirtækja, eigendum sjóðsins, 

ráðgjöfum sem starfa á vegum sjóðsins og öðrum samstarfsaðilum var 

boðið. Mæting fór fram úr björtustu vonum og heyra mátti almenna 

ánægju með fundinn og fundarefni. 

Dagskrá fundarins var samansett af fjórum stuttum erindum þar sem 

fræðsla og starfsmenntun var leiðarstefið. 

Snorri Jónsson, fulltrúi SA í stjórn Starfsafls sá um fundarstjórn og bauð 

hann gesti velkomna. Í ávarpi sínu fór hann meðal annars inn á það 

hversu mikilvæg starfsemi Starfafls væri þar sem fulltrúar launþega og 

atvinnurekenda sameinast í því markmiði að efla starfsmenntun.  

Þá tók Lísbet Einarsdóttir, framkvæmdastjóri Starfsafls við og fór yfir 

helstu tölur og verkefni ársins 2022. Hún ræddi einnig mikilvægi þess að horfa til fyrirtækja sem 

námsstaða, að fyrirtæki setji sér stefnu í fræðslumálum, haldi fræðslubókhald og fjárfesti í 

sumarstarfsfólki.   

Að lokinni yfirferð Lísbetar tók Eva Karen, eigandi Effect ehf, til máls. Yfirskrift hennar erindis var 

,,Að nýta gögn við gerð fræðsluáætlunar”  Hún sagði frá nýrri aðferðafræði sem hún er að þróa og nota 

með fyrirtækjum til að greina fræðsluþarfir innan fyrirtækja og stofnanna og virkja starfsfólk til að vilja 

taka þátt og leggja meiri áherslu á eigin þjálfun og fræðslu. Afraksturinn er hugbúnaðarlausn sem 

spennandi verður að fylgjast með hvernig þróast í framtíðinni. 

 

Þá tók Fanney Þórisdóttir, fræðslustjóri Bláa Lónsins við en Bláa Lónið fékk viðurkenningu sem 

menntafyrirtæki ársins 2023. Hún veitti innsýn í fræðslumál fyrirtækisins sem sannarlega eru til 

fyrirrmyndar og að hennar sögn,  aldrei lokið þar sem fræðsla og þróun væri  áframhaldandi verkefni 

og  alltaf væri hægt að gera eitthvað betur eða meira 

 

Að þessum erindum loknum var blásið til hlés, gestum boðið upp á veitingar og gefinn góður tími til að 

að spjalla og tengjast og vonandi mynda tengingar sem ná út fyrir fundarsalinn.   

Að hléi loknu flutti Sveinn Wagge erindi sem bar yfirskriftina “Húmor í fræðslu” og uppskar mikinn 

hlátur fundargesta. Miðað við hans kynningu sem undirstrikaði mikiklvægi húmors í fræðslu þarf 

sannarlega að endurskoða víða framsetingu á fræðsluefni og bæta inn þar sem því verður við komið, 

örlítið af húmor. 

Morgunfundir Starfsafls 
Tveir morgunfundir undir merkjum kaffpspjalls fóru fram á árinu og voru báðir mjög vel sóttir. Fundirnir 

eru haldnir með reglubundnum hætti og þeim boðið sem hafa með mannauðs- og fræðslumál að gera. 

Þannig getum við hjá Starfsafli hlustað, tekið samtalið, lært og leitað leiða til að mæta þörfum 

fyrirtækjanna og starfsmanna þeirra. Þá er ekki síður ávinningur fyrir okkar gesti að koma hingað á 

skrifstofu Starfsafls, kynnast sjóðnum betur, heyra hvað aðrir eru að gera í sínum mannauðs- og 

fræðslumálum og vonandi mynda gagnlegar tengingar. 

Sem fyrr var  töluvert rætt um stafræna fræðslu, fræðslustefnur fyrirtækja og eigin fræðslu. Þá var einnig 

mikið rætt um aðkeypta fræðslu og þá sérstaklega fræðslu sem  snertir samfélag og menningalæsi en 

mikilvægt er að byggja undir hvorutveggja innan vinnustaða og stuðla að góðum vinnustað fyrir alla og 

klárt að auking vakning á sér stað um þau mál.   

Menntadagur atvinnulífsins 
Í febrúar fór fram Menntadagur atvinnulífsins fram.  Um er að ræða árlegan viðburð og að honum standa 

Samtök atvinnulífsins og aðildarsamtök. Yfirskrift dagsins þetta árið var  sköpun í íslensku atvinnulífi 

og menntakerfi út frá fjölmörgum sjónarhornum.  

Menntadagurinn er ætlaður öllum þeim sem hafa áhuga á sköpun, menntamálum, fræðslu og þróun, svo 

sem stjórnendur, mannauðsstjóra, fræðslustjóra, þróunarteymi og skólafólk  

Fræðslusjóðir atvinnulífsins voru að venju með kynningarbás undir merkjum Áttarinnar, vefgáttar sjóða 

og tóku spjallið við gesti og gangandi.  

 

Mannauðsdagurinn. 
Mannauðsdagurinn var fyrst haldinn árið 2011 og hefur vaxið hratt og dafnað með hverju ári og er nú 

einn stærsti viðburður stjórnunar og mannauðsmála hér á landi.  Starfsafl hefur tekið virkan þátt í þeim 

degi og staðið vaktina á sameiginlegum bás Áttarinnar.  Í ár fengu sjóðirnir góða kynningu með sýningu 

myndbands í eigu Áttarinnar á besta stað í dagskrá fundarins.  

Fréttir,  greinaskrif og ýmis verkfæri á vef Starfsafls. 
Á vef Starfsafls má finna ýmsar greinar og annað efni sem getur gagnast þeim sem vilja skoða sín fræðslu- 

og starfsþróunarmál.  Til að mynda er þar að finna handbók á rafrænu formi um leiðir að árangursríkri 

fræðslu og þjálfun. I handbókinni er að finna kafla sem taka meðal annars á eftirfarandi: 

 

• Ferli fræðsluáætlunar 

• Stefnumiðuð þróun mannauðs 

• Þarfagreining fræðslu og þjálfunar 

• Samstilling aðferða til árangurs 

• Væntingaskil 

Handbókin er hagnýtt verkfæri og getur auðveldað mörgum fyrstu skrefin þegar kemur að gerð 

fræðsluáætlunar.  Hér má hafa í huga að handbókin er leiðbeinandi og fyrir þá sem eru með minni 

rekstrareiningar er vel hægt að fara einfaldari og skemmri leiðir. 

 

Á vefsíðu Starfsafls má einng finna einfalt sniðmát fyrir fræðsluáætlun auk þess sem þar er að finna sýnishorn 

af útfylltri fræðsluáætlun. Sniðmátið er hægt að aðlaga að þörfum, stækka, minnka eða breyta á hvern þann 

hátt sem hentar rekstrarforminu, fjölbreytni starfa og fjölda starfsmanna. 

  

Þá áskilur Starfsafl sér þann rétt að fjalla um allar styrkveitingar til fyrirtækja.  Tilgangurinn er sá að 

vekja athygli á og undirstika hversu sterkur bakhjarl sjóðurinn er þegar kemur að starfsmenntamálum 

fyrirtækja. Að því sögðu var fjöldi frétta birtar  á vef Starfsafls á starfsárinu um styrkveitingar og annað 

tengt starfmenntamálum.   

 
 

 

https://starfsafl.is/er-fraedslan-ad-skila-thvi-sem-henni-er-aetlad/
https://starfsafl.is/gagnasafn/

